
Devi Namavali from Shankaracharya’s Saundaryalahari

ಸೌಂದರ್ಯಲಹರ್ಯಧಿಷ್ಠಿತಾ ದೇವೀನಾಮಾವಲಿಃ

(ಅವಲಂಬಃ - ಶ್ರೀ ಆದಿಶಂಕರಾಚಾರ್ಯವಿರಚಿತಂ ಸೌಂದರ್ಯಲಹರೀಸ್ತೋತ್ರಂ)
ಅಮ್ಮೇ ನಾರಾಯಣ ದೇವಿ ನಾರಾಯಣ ಲಕ್ಷ್ಮಿನಾರಾಯಣ ಭದ್ರೇ ನಾರಾಯಣ .

ಓಂ
ಹರಿಃ ಶ್ರೀಗಣಪತಯೇ ನಮಃ .
ಶ್ರೀಮಹಾಸರಸ್ವತ್ಯೈ ನಮಃ .
ಓಂ ಶ್ರೀಗುರುಭ್ಯೋ ನಮಃ .
ಓಂ ಐಂ ಹ್ರೀಂ ಕ್ಲೀಂ ಚಾಮುಂಡಾಯೈ ವಿಚ್ಚೇ .

ಶ್ರೀಹೇಮಾಂಬಿಕಾಯೈ ನಮಃ .
ನಮಶ್ಶಿವಾಯೈ ಚ ನಮಶ್ಶಿವಾಯ .

ಓಂ ಸರ್ವಚೈತನ್ಯರೂಪಾಂ ತಾಂ ಆದ್ಯಾಂ ವಿದ್ಯಾಂ ಚ ಧೀಮಹಿ ಬುದ್ಧಿಂ ಯಾ ನಃ
ಪ್ರಚೋದಯಾತ್ .

ಕ್ರಮಸಂಖ್ಯಾ. ನಾಮಾನಿ . (ಶ್ಲೋಕಃ)
1. ಶಿವಯುಕ್ತಾಯೈ ಶಕ್ತ್ಯೈ ನಮಃ . (1)
2.ಯಸ್ಯಾಃ ವಿಯೋಗೇ ಶಿವಃ ಸ್ಪಂದಿತುಮಪಿ ಶಕ್ತೋ ನ ಭವತಿ ತಸ್ಯೈ ಶಕ್ತ್ಯೈ ನಮಃ
. (1)

3.ಹರಿಹರವಿರಿಂಚಾದಿಭಿರಪ್ಯಾರಾಧ್ಯಾಯೈ ಮಹಾದೇವ್ಯೈ ನಮಃ . (1)

4.ಯಾಂ ಪ್ರಣಂತುಂ ಸ್ತೋತುಂ ಚ ಅಕೃತಪುಣ್ಯಃ ನ ಪ್ರಭವತಿ ತಸ್ಯೈಮಹಾದೇವ್ಯೈ
ನಮಃ . (1)
5. ಯಸ್ಯಾಃ ಚರಣಪಂಕೇರುಹಭವಂ ತನೀಯಾಂಸಂ ಪಾಂಸುಂ ಸಂಚಿನ್ವನ್
ವಿರಿಂಚಿಃ ಲೋಕಾನ್ ವಿರಚಯತಿ ತಸ್ಯೈ ಶಕ್ತ್ಯೈ ನಮಃ . (2)
6.ಯಸ್ಯಾಃ ಅನುಗ್ರಹೇಣಶೌರಿಃ ಸಹಸ್ರೇಣ ಶಿರಸಾ ಕಥಮಪಿಲೋಕಾನ್ಅವಿಕಲಂ
ವಹತಿ ತಸ್ಯೈ ಶಕ್ತ್ಯೈ ನಮಃ . (2)
7.ಯಸ್ಯಾಃ ಚರಣಪಾಂಸುಂ ಸಂಕ್ಷುದ್ಯ ಹರಃ ಭಸ್ಮೋದ್ಧೂಲನವಿಧಿಂ ಭಜತಿ ತಸ್ಯೈ
ಶಕ್ತ್ಯೈ ನಮಃ . (2)
8.ಅವಿದ್ಯಾನಾಂ ಅಂತಸ್ತಿಮಿರಮಿಹಿರದ್ವೀಪನಗರ್ಯೈ ಮಹಾದೇವ್ಯೈ ನಮಃ . (3)

9.ಜಡಾನಾಂ ಚೈತನ್ಯಸ್ತಬಕಮಕರಂದಸ್ರುತಿಝರ್ಯೈ ಮಹಾದೇವ್ಯೈ ನಮಃ . (3)

10.ದರಿದ್ರಾಣಾಂ ಚಿಂತಾಮಣಿಗುಣನಿಕಾಯೈ ಮಹಾದೇವ್ಯೈ ನಮಃ . (3)

11. ಜನ್ಮಜಲಧೌ ನಿಮಗ್ನಾನಾಂ ಮುರರಿಪುವರಾಹಸ್ಯ ದಂಷ್ಟ್ರಾಯೈ ಮಹಾದೇವ್ಯೈ
ನಮಃ . (3)
12. ಭಯಾತ್ತ್ರಾತುಂ ವಾಂಛಾಸಮಧಿಕಂ ಫಲಮಪಿ ದಾತುಂಚ ಪ್ರಕಟಿತ
ವರಾಭೀತ್ಯಭಿನಯಾಭ್ಯಾಂ ದೇವ್ಯಾಃ ನಿಪುಣಚರಣಾಭ್ಯಾಂ ನಮಃ . (4)
13.ಲೋಕಾನಾಂ ಶರಣ್ಯಾಯೈ ಮಹಾದೇವ್ಯೈ ನಮಃ . (4)
14.ಪ್ರಣತಜನಸೌಭಾಗ್ಯಜನನ್ಯೈ ಮಹಾದೇವ್ಯೈ ನಮಃ . (5)
15.ಯಾಂ ಆರಾಧ್ಯ ಹರಿಃ ಪುರಾ ನಾರೀಭೂತ್ವಾ ಪುರರಿಪುಮಪಿ ಕ್ಷೋಭಮನಯತ್
ತಸ್ಯೈ ಮಹಾದೇವ್ಯೈ ನಮಃ . (5)
16. ಯಾಂ ನತ್ವಾ ಸ್ಮರೋಽಪಿ ರತಿನಯನಲೇಹ್ಯೇನ ವಪುಷಾ ಮಹತಾಂ
ಮುನೀನಾಮಪಿ ಮೋಹಾಯ ಅಂತಃ ಪ್ರಭವತಿ ತಸ್ಯೈ ಮಹಾದೇವ್ಯೈ ನಮಃ .

(5)

17. ಯಸ್ಯಾಃ ಕಾಮಪಿ ಕೃಪಾಂ ಅಪಾಂಗಾತ್ ಲಬ್ಧ್ವಾ ಅನಂಗೋ ಜಗದಿದಂ
ವಿಜಯತೇ ತಸ್ಯೈ ಮಹಾದೇವ್ಯೈ ನಮಃ . (6)
18. ಕ್ವಣತ್ಕಾಂಚೀದಾಮಾಯೈ ಕರಿಕಳಭಕುಂಭಸ್ತನನತಾಯೈ ಮಹಾದೇವ್ಯೈ ನಮಃ
. (7)

19.ಮಧ್ಯೇ ಪರಿಕ್ಷೀಣಾಯೈ ಪರಿಣತಶರಚ್ಚಂದ್ರವದನಾಯೈ ಮಹಾದೇವ್ಯೈ ನಮಃ .
(7)

20. ಕರತಲೈರ್ಧನುರ್ಬಾಣಾನ್ ಪಾಶಂ ಸೃಣೀಮಪಿ ದಧಾನಾಯೈ ಮಹಾದೇವ್ಯೈ
ನಮಃ . (7)
21.ಪುರಮಥಿತುರಾಹೋಪುರುಷಿಕಾಯೈ ಮಹಾದೇವ್ಯೈ ನಮಃ . (7)
22. ಸುಧಾಸಿಂಧೋರ್ಮಧ್ಯೇ ಸುರವಿಟಪಿವಾಟೀಪರಿವೃತೇ ಮಣಿದ್ವೀಪೇ
ನೀಪೋಪವನವತಿಚಿಂತಾಮಣಿಗೃಹೇ ಶಿವಾಕಾರೇಮಂಚೇಪರಮಶಿವಪರ್ಯಂಕನಿಲಯಾಯೈ
ಚಿದಾನಂದಲಹರ್ಯೈ ಮಹಾದೇವ್ಯೈ ನಮಃ . (8)
23. ಯಾ ಮೂಲಾಧಾರೇ ಮಹೀಂ, ಮಣಿಪೂರೇ ಕಂ, ಸ್ವಾಧಿಷ್ಠಾನೇ ಸ್ಥಿತಂ
ಹುತವಹಂ, ಹೃದಿ ಮರುತಂ, ಉಪರಿ ಆಕಾಶಂ, ಭ್ರೂಮಧ್ಯೇ ಮನೋಽಪಿ ಸಕಲಂ
ಕುಳಪಥಂ ಭಿತ್ವಾ ಸಹಸ್ರಾರೇ ಪದ್ಮೇ ರಹಸಿ ಪತ್ಯಾ ಸಹ ವಿಹರತಿ ತಸ್ಯೈ
ಮಹಾದೇವ್ಯೈ ನಮಃ . (9)
24. ಚರಣಯುಗಳಾಂತರ್ವಿಗಳಿತೈಃ ಸುಧಾಧಾರಾಸಾರೈಃ ಪ್ರಪಂಚಂ ಸಿಂಚಂತ್ಯೈ
ಮಹಾದೇವ್ಯೈ ನಮಃ . (10)

25. ರಸಾಮ್ನಾಯಮಹಸಃ ಸ್ವಾಂ ಭೂಮಿಂ ಅವಾಪ್ಯ ಸ್ವಮಾತ್ಮಾನಂ ಭುಜಗನಿಭಂ
ಅದ್ಧ್ಯುಷ್ಟವಲಯಂ ಕೃತ್ವಾ ಕುಳಕುಂಡೇ ಕುಹರಿಣಿ ಸ್ವಪಂತ್ಯೈ ಮಹಾದೇವ್ಯೈ ನಮಃ
. (10)

26. ಯಸ್ಯಾಃ ಶರಣಕೋಣಾಃ ಚತುರ್ಭಿಶ್ಶ್ರೀಕಂಠೈಃ, ಶಂಭೋಃ ಪ್ರಭಿನ್ನಾ ಪಂಚಭಿಃ
ಶಿವಯುವತಿಭಿಃ ಇತಿನವಭಿಃಮೂಲಪ್ರಕೃತಿಭಿರಪಿ,ವಸುದಳಕಲಾಶ್ರತ್ರಿವಲಯತ್ರಿರೇಖಾಭಿಃ
ಸಾರ್ದ್ಧಂ ಪರಿಣತಾಃಚತುಶ್ಚತ್ವಾರಿಂಶತ್ ಭವಂತಿ ತಸ್ಯೈ ಮಹಾದೇವ್ಯೈ ನಮಃ . (11)
27. ಯಸ್ಯಾಃ ಸೌಂದರ್ಯಂ ತುಲಯಿತುಂ ವಿರಿಂಚಿಪ್ರಭೃತಯಃ ಕವೀಂದ್ರಾಽಪಿ ನ
ಶಕ್ನುವಂತಿ ತಸ್ಯೈ ತುಹಿನಗಿರಿಕನ್ಯಾಯೈ ಮಹಾದೇವ್ಯೈ ನಮಃ . (12)
28. ಯಸ್ಯಾಃ ಆಲೋಕೌತ್ಸುಕ್ಯಾದಮರಲಲನಾ ತಪೋಭಿಃ ದುಷ್ಪ್ರಾಪಾಂ
ಗಿರಿಶಸಾಯೂಜ್ಯಪದವೀಮಪಿ ಮನಸಾ ಯಾಂತಿ ತಸ್ಯೈ ಮಹಾದೇವ್ಯೈ ನಮಃ .

(12)

29. ಯಸ್ಯಾಃ ಅಪಾಂಗಾಲೋಕೇ ಪತಿತಂ ವರ್ಷೀಯಾಂಸಂ ನಯನವಿರಸಂ
ನರ್ಮಸು ಜಡಂ ನರಂ ಶತಶಃ ಗಳದ್ವೇಣೀಬಂಧಾಃ ಕುಚಕಲಶವಿಸ್ರಸ್ತಸಿಚಯಾಃ
ಹಠಾತ್ ತ್ರುಟ್ಯತ್ಕಾಂಚ್ಯಃ ವಿಗಳಿತದುಕೂಲಾಃ ಶತಶಃ ಯುವತಯಃ ಅನುಧಾವಂತಿ
ತಸ್ಯೈ ಮಹಾದೇವ್ಯೈ ನಮಃ . (13)
30.ಯಸ್ಯಾಃ ಪಾದಾಂಬುಜಯುಗಂ ಕ್ಷಿತೌಷಟ್ಪಂಚಾಶತ್,ಉದಕೇದ್ವಿಸಮಧಿಕಪಂಚಾಶತ್,

ಹುತಾಶೇ ದ್ವಾಷಷ್ಟಿಃ,ಅನಿಲೇ ಚತುರಧಿಕಪಂಚಾಶತ್,ದಿವಿ ದ್ವಿಃಷಟ್ತ್ರಿಂಶತ್,ಮನಸಿ
ಚತುಃಷಷ್ಟಿ ಚಮಯುಖಾನಾಮುಪರಿ ವರ್ತತೇ ತಸ್ಯೈ ಮಹಾದೇವ್ಯೈ ನಮಃ . (14)
31.ಶರಜ್ಜ್ಯೋತ್ಸ್ನಾಶುಭ್ರಾಯೈ ಶಶಿಯುತಜಟಾಮಕುಟಾಯೈವರತ್ರಾಸತ್ರಾಣಸ್ಫಟಿಕಘುಟಿಕಾಪುಸ್ತಕಕರಾಯೈ
ಮಹಾದೇವ್ಯೈ ನಮಃ . (15)
32. ಯಾಂ ಸಕೃನ್ನತ್ವಾ ಸತಾಂ ಮಧುಕ್ಷೀರದ್ರಾಕ್ಷಾಮಧುರಿಮಧುರೀಣಾ ಭಣಿತಯಃ
ಸನ್ನಿದಧತೇ ತಸ್ಯೈ ಮಹಾದೇವ್ಯೈ ನಮಃ . (15)
33. ಯಾಂ ಕತಿಚಿತ್ ಸಂತಃ ಕವೀಂದ್ರಾಣಾಂ ಚೇತಃಕಮಲಬಾಲಾತಪರುಚಿಂ
ಅರುಣಾಂ ಏವ ಭಜಂತೇ ತಸ್ಯೈ ಮಹಾದೇವ್ಯೈ ನಮಃ . (16)
34.ಸತಾಂ ರಂಜನಂ ವಿದಧುಂ ತರುಣತರಶೃಂಗಾರಲಹರೀಗಭೀರವಾಕ್ಪ್ರದಾಯಿನ್ಯೈ
ವಿರಿಂಚಿಪ್ರೇಯಸ್ಯೈ ಮಹಾದೇವ್ಯೈ ನಮಃ . (16)
35.ವಾಚಾಂ ಸವಿತ್ರೀಭಿಃ ಶಶಿಮಣಿಶಿಲಾಭಂಗರುಚಿಭಿಃ ವಶಿನ್ಯಾದಿಭಿಃ ಸಹ ಜನನ್ಯೈ
ಮಹಾದೇವ್ಯೈ ನಮಃ . (17)
36. ಮಹತಾಂ ಭಂಗಿರುಚಿಭಿಃ ವಾಗ್ದೇವೀವದನಕಮಲಾಮೋದಮಧುರೈಃ
ವಚೋಭಿಃ ಕಾವ್ಯಾನಾಂ ಕರ್ತೃತ್ವಪಟುತ್ವದಾಯಿನ್ಯೈ ಮಹಾದೇವ್ಯೈ ನಮಃ . (17)

37. ಯಸ್ಯಾಃ ತರುಣತರಣಿಶ್ರೀಸರಣಿಭಿಃ ತನುಚ್ಛಾಯಾಭಿಃ ಸರ್ವಾಂ ದಿವಂ
ಉರ್ವೀಂ ಚ ಅರುಣಿಮನಿಮಗ್ನಾಂ ರೂಪಧ್ಯಾನೇನ ಉರ್ವಶ್ಯಾ ಸಹ
ತ್ರಸ್ಯದ್ವನಹರಿಣಶಾಲೀನನಯನಾಃ ಗೀರ್ವಾಣಗಣಿಕಾಃ ವಶ್ಯಾ ಭವಂತಿ ತಸ್ಯೈ
ಮಹಾದೇವ್ಯೈ ನಮಃ . (18)
38. ಮುಖಂ ಬಿಂದುಂ ಕೃತ್ವಾ ತಸ್ಯ ಅಧಃ ಕುಚಯುಗಂ ತದಧಃ ಹರಾರ್ದ್ಧಂ ಇತಿ
ಯಸ್ಯಾಃ ಮನ್ಮಥಕಲಾಧ್ಯಾನೇನ ವನಿತಾಃ ಅತಿಲಘು ಸಂಕ್ಷೋಭಂ ನಯತಿ ಪುನಃ
ಧ್ಯಾನನಿಷ್ಠಯಾ ರವೀಂದುಸ್ತನಯುಗಾಂ ತ್ರಿಲೋಕೀಮಪ್ಯಾಶು ಭ್ರಮಯತಿ ತಸ್ಯೈ
ಮಹಾದೇವ್ಯೈ ನಮಃ . (19)
39.ಅಂಗೇಭ್ಯಃ ಕಿರಣನಿಕುರುಂಬಾಮೃತರಸಂ ಕಿರಂತೀಂಹಿಮಕರಶಿಲಾಮೂರ್ತ್ತಿಮಿವ
ಯಾಂಧ್ಯಾತ್ವಾ ಸರ್ಪಾಣಾಂದರ್ಪಶಮಕಃ ಶಕುಂತಾಧಿಪಃ ಇವ,ಸುಧಾಧಾರಸಿರಯಾ
ದೃಷ್ಟ್ಯಾ,ಜ್ವರಶಮನಪ್ರಾಪ್ತಿಂ ಲಭತೇ ತಸ್ಯೈ ಮಹಾದೇವ್ಯೈ ನಮಃ . (20)
40.ತಟಿಲ್ಲೇಖಾತನ್ವೀಂ ತಪನಶಶಿವೈಶ್ವಾನರಮಯೀಂಷಣ್ಣಾಂ ಕಮಲಾನಾಮಪ್ಯುಪರಿ
ಮಹಾಪದ್ಮಾಟವ್ಯಾಂ ನಿಷಣ್ಣಾಂ ದೇವೀಕಲಾಂ ಮೃದಿತಮಲಮಾಯೇನ ಮನಸಾ
ಪಶ್ಯತಾಂ ಮಹತಾಂ ಪರಮಾಹ್ಳಾದಲಹರೀಪ್ರದಾಯಿನ್ಯೈ ಮಹಾದೇವ್ಯೈ ನಮಃ .

(21)

41. ಭವಾನಿ ತ್ವಂ ದಾಸೇ ಮಯಿ ಸಕರುಣಾಂ ದೃಷ್ಟಿಂ ವಿತರ ಇತಿ ಸ್ತೋತುಂ
ವಾಂಛನ್ “ಭವಾನಿತ್ವಂ”ಇತಿ ಕಥನಾದೇವಮುಕುಂದಬ್ರಹ್ಮೇಂದ್ರಸ್ಫುಟಮಕುಟನೀರಾಜಿತಪದನಿಜಸಾಯುಜ್ಯಪದವೀದಾಯಿನ್ಯೈ
ಮಹಾದೇವ್ಯೈ ನಮಃ . (22)
42. ವಾಮಂ ವಪುಃ ಹೃತ್ವಾ, ಅಪರಿತೃಪ್ತೇನ ಮನಸಾ, ಶಂಭೋರಪರಮಪಿ ದೇವ್ಯಾ
ಹೃತಮಭೂತ್ ಇತಿ ಶಂಕಾಕಾರಿಣ್ಯೈ ಮಹಾದೇವ್ಯೈ ನಮಃ . (23)
43. ಸಕಲಮರುಣಾಭಾರೂಪಾಯೈ ತ್ರಿಣಯನಾಯೈ ಕುಚಾಭ್ಯಾಮಾನಮ್ರಾಯೈ
ಕುಟಿಲಶಶಿಮಕುಟಾಯೈ ಮಹಾದೇವ್ಯೈ ನಮಃ . (23)
44. ಯಸ್ಯಾಃ ಕ್ಷಣಚಲಿತಯೋಃ ಭ್ರೂಲತಿಕಯೋಃ ಆಜ್ಞಾಮಾಲಂಬ್ಯ ಧಾತಾ
ಜಗತ್ಸೂತೇ, ಹರಿರವತಿ, ರುದ್ರಃ ಕ್ಷಪಯತೇ ಏತತ್ ಸರ್ವಂ ತಿರಸ್ಕುರ್ವನ್ ಸ್ವಂ
ವಪುರಪಿ ಈಶಃ ತಿರಯತಿ, ಸದಾಪೂರ್ವಃ ಶಿವಃ ತತ್ ಇದಂ ಸರ್ವಂ ಅನುಗೃಹ್ಣಾತಿ
ಚ ತಸ್ಯೈ ಮಹಾದೇವ್ಯೈ ನಮಃ . (24)
45. ಯಸ್ಯಾಃ ಚರಣಯೋಃ ಯಾ ಪೂಜಾಃ ವಿರಚಿತಾ ಸಾ ತ್ರಿಗುಣಜನಿತಾನಾಂ
ತ್ರಯಾಣಾಂ ದೇವಾನಾಂ ಅಪಿ ಪೂಜಾ ಭವತಿ ತಸ್ಯೈ ಮಹಾದೇವ್ಯೈ ನಮಃ . (25)
46. ಯಸ್ಯಾಃ ಪಾದೋದ್ವಹನಮಣಿಪೀಠಸ್ಯ ನಿಕಟೇ ತ್ರಯೋ ದೇವಾಽಪಿ
ಮುಕುಳಿತಕರೋತ್ತಂಸಮಕುಟಾಃ ಶಶ್ವತ್ ಸ್ಥಿತಾಃ ದೃಶ್ಯತೇ ತಸ್ಯೈ ಮಹಾದೇವ್ಯೈ
ನಮಃ . (25)

47. ವಿರಿಂಚಿಃ ಪಂಚತ್ವಂ ವ್ರಜತಿ, ಹರಿರ್ವಿರತಿಮಾಪ್ನೋತಿ, ಕೀನಾಶೋ ವಿನಾಶಂ
ಭಜತಿ,ಧನದಃ ನಾಶಂಯಾತಿ,ಮಾಹೇಂದ್ರೀ ವಿತತಿರಪಿ ಸಮ್ಮೀಲಿತದೃಶಾ ವಿತಂದ್ರೀ
ಭವತಿ, ತದಾಪಿ ಅಸ್ಮಿನ್ ಮಹಾಸಂಹಾರೇ ಯಸ್ಯಾಃ ಪತಿರೇವ ವಿಹರತಿ ತಸ್ಯೈ
ಸತ್ಯೈ ಮಹಾದೇವ್ಯೈ ನಮಃ . (26)
48. ಆತ್ಮಾರ್ಪಣದೃಶಾ ಮಯಾ ಕೃತ ಜಲ್ಪಃ ಜಪಃ, ಸಕಲಂ ಶಿಲ್ಪಮಪಿ
ಮುದ್ರಾವಿರಚನಾ, ಗತಿಃ ಪ್ರಾದಕ್ಷಿಣ್ಯಕ್ರಮಣಂ, ಅಶನಾದಿ ಆಹುತಿವಿಧಿಃ, ಸಂವೇಶಃ
ಪ್ರಣಾಮಃಅಖಿಲಂಸುಖಂಯತ್ಮೇವಿಲಸಿತಂದೇವೀಸಪರ್ಯಾಪರ್ಯಾಯೋ
ಭವತು ಇತಿ ಮಯಾ ಪ್ರಾರ್ಥ್ಯಮಾನಾಯೈ ಮಹಾದೇವ್ಯೈ ನಮಃ . (27)
49.ವಿಶ್ವೇ ವಿಧಿಶತಮಖಾದ್ಯಾ ದಿವಿಷದಃ ಪ್ರತಿಭಯಜರಾಮೃತ್ಯುಹರಿಣೀಂ ಸುಧಾಂ
ಆಸ್ವಾದ್ಯಾಪಿ ವಿಪದ್ಯಂತೇ, ತಥಾಪಿ ಯಸ್ಯಾಃ ತಾಟಂಕಮಹಿಮಯಾ ಕರಾಳಂ
ಕ್ಷ್ವೇಳಂ ಕಬಳಿತವತಃ ಶಂಭೋಃ ಕಾಲಕಲನಂ ನಾಸ್ತಿ ತಸ್ಯೈ ಜನನ್ಯೈ ಮಹಾದೇವ್ಯೈ
ನಮಃ . (28)
50. ಭವಸ್ಯ ಭವನಂ ಉಪಯಾತಸ್ಯ ಯಸ್ಯಾಃ ಪ್ರಸಭಂ ಅಭ್ಯುತ್ಥಾನೇ,
ಬ್ರಹ್ಮವಿಷ್ಣ್ವೇಂದ್ರೇಷು ಪ್ರಣಮ್ರೇಷು “ಪುರೋ ವೈರಿಂಚಂ ಕಿರೀಟಂ ಪರಿಹರ,

ಕೈಟಭಭಿದಃ ಕಠೋರೇ ಕೋಟೀರೇ ಸ್ಖಲಸಿ, ಜಂಭಾರಿಮಕುಟಂ ಪರಿಹರ” ಇತಿ
ಪರಿಜನೋಕ್ತಿಃ ಶ್ರೂಯತೇ ತಸ್ಯೈ ಮಹಾದೇವ್ಯೈ ನಮಃ . (29)
51. ಸ್ವದೇಹೋತ್ಭೂತಾಭಿಃ ಘೃಣಿಭಿಃ ಅಣಿಮಾದ್ಯಾಭಿಃ ಅಭಿತಃ ದೇವೀಂ ಅಹಮಿತಿ
ಸದಾ ಭಾವಯತಿ ಯಃ, ಯಸ್ಯಾಃ ಕೃಪಯಾ, ತಸ್ಯ ತ್ರಿಣಯನಸಮೃದ್ಧಿಂ
ತೃಣಯತಃ, ಮಹಾಸಂವರ್ತಾಗ್ನಿಃ ನೀರಾಜನವಿಧಿಂ ವಿರಜಯತಿ, ತಸ್ಯೈ ನಿತ್ಯಾಯೈ
ನಿಷೇವ್ಯಾಯೈ ಮಹಾದೇವ್ಯೈ ನಮಃ . (30)
52.ಪಶುಪತಿಃ ತತ್ತತ್ಸಿದ್ಧಿಪ್ರಸವಪರತಂತ್ರೈಃ ಚತುಃಷಷ್ಟ್ಯಾ ತಂತ್ರೈಃ ಸಕಲಂ ಭುವನಂ
ಅತಿಸಂಧಾಯಸ್ಥಿತಃ ಪುನಃಯಸ್ಯಾಃ ನಿರ್ಬಂಧಾತ್ಅಖಿಲಪುರುಷಾರ್ತ್ಥೈಕಘಟನಾಸ್ವತಂತ್ರಂ
ಇದಂ ದೇವ್ಯಾಃ ತಂತ್ರಂ ಕ್ಷಿತಿತಲಂ ಅವಾತೀತರತ್ ತಸ್ಯೈ ಮಹಾದೇವ್ಯೈ ನಮಃ .

(31)

53. ಶಿವಃ, ಶಕ್ತಿಃ, ಕಾಮಃ, ಕ್ಷಿತಿಃ, ರವಿಃ, ಶೀತಕಿರಣಃ,ಸ್ಮರಃ,ಹಂಸಃ, ಶಕ್ರಃ, ತದನು ಪರಾ,
ಮಾರಃ,ಹರಿಃ ಇತಿ ಅಮೀ ವರ್ಣಾಃ ತಿಸೃಭಿಃ ಹೃಲ್ಲೇಖಾಭಿಃ ಅವಸಾನೇಷು ಘಟಿತಾಃ
ವರ್ಣಾಃ ಯಸ್ಯಾಃ ನಾಮಾವಯವತಾಂ ಭಜಂತೇ ತಸ್ಯೈ ಜನನ್ಯೈ ಮಹಾದೇವ್ಯೈ
ನಮಃ . (32)
54. ನಿರವಧಿಮಹಾಭೋಗರಸಿಕಾಃ ಆದೌ ಸ್ಮರಂ ಯೋನಿಂ ಲಕ್ಷ್ಮೀಂ ಇದಂ
ತ್ರಿತಯಂ ಮನೋಃ ನಿಧಾಯ ಚಿಂತಾಮಣಿಗುಣನಿಬದ್ಧಾಕ್ಷವಲಯಾಃ ಶಿವಾಗ್ನೌ
ಸುರಭಿಘೃತಧಾರಾಹುತಿಶತೈಃ ಜುಹ್ವಂತಃ ಯಾಂ ಭಜಂತಿ ತಸ್ಯೈ ನಿತ್ಯಾಯೈ

ಮಹಾದೇವ್ಯೈ ನಮಃ . (33)
55.ಶಂಭೋಃ ಶಶಿಮಿಹಿರವಕ್ಷೋರುಹಯುಗಶರೀರಾಯೈ ಭಗವತ್ಯೈಮಹಾದೇವ್ಯೈ
ನಮಃ . (34)
56. ಯಸ್ಯಾಃ ಆತ್ಮಾನಂ ಅನಘಂ ನವಾತ್ಮಾನಂ ಮನ್ಯತೇ ತಸ್ಯೈ ಮಹಾದೇವ್ಯೈ
ನಮಃ . (34)
57.ಯಾಭ್ಯಾಂ ಶೇಷಶ್ಶೇಷೀಸಂಬಂಧಃ ಉಭಯಸಾಧಾರಣತಯಾ ಸ್ಥಿತಃ ತಾಭ್ಯಾಂ
ಸಮರಸಪರಾನಂದಪರಯೋಃ ಮಹಾದೇವೀದೇವಾಭ್ಯಾಂ ನಮಃ . (34)
58.ಮನೋವ್ಯೋಮಮರುದ್ಮರುತ್ಸಾರಥಿಃಆಪೋಭೂಮಿಃಇತ್ಯೇವಂಪರಿಣತಾಯೈ
ಯಸ್ಯಾಃ ಪರಂ ನಾಸ್ತಿ ತಸ್ಯೈ ಮಹಾದೇವ್ಯೈ ನಮಃ . (35)
59. ಯಾ ವಿಶ್ವವಪುಷಾ ಪರಿಣಮಯಿತುಂ ಶಿವಯುವತಿಭಾವೇನ ಸ್ವಾತ್ಮಾನಂ
ಚಿದಾನಂದಾಕಾರಂ ಬಿಭೃಷೇ ತಸ್ಯೈ ಮಹಾದೇವ್ಯೈ ನಮಃ . (35)
60.ಆಜ್ಞಾಚಕ್ರಸ್ಥಸ್ಯ ತಪನಕೋಟಿದ್ಯುತಿಶಶಿಧರಸ್ಯ ಪರಚಿತಾಪರಿಮಿಳಿತಪಾರ್ಶ್ವಸ್ಥಸ್ಯ
ವಂದ್ಯಸ್ಯ ಶಂಭೋಃ ಪತ್ನ್ಯೈ ಮಹಾದೇವ್ಯೈ ನಮಃ . (36)
61. ಯಂ ಭಕ್ತ್ಯಾ ಆರಾಧ್ಯನ್ ರವಿಶಶಿಶುಚೀನಾಂ ಅವಿಷಯೇ ನಿರಾಲೋಕೇ
ಅಲೋಕೇ ಭಾಲೋಕಭುವನೇ ನಿವಾಸಃ ಸಾಧ್ಯೋ ಭವತಿ ತಸ್ಯ ಪರಮೇಶ್ವರಸ್ಯ
ಪತ್ನ್ಯೈ ಮಹಾದೇವ್ಯೈ ನಮಃ . (36)
62.ವಿಶುದ್ಧೌ ಶುದ್ಧಸ್ಫಟಿಕವಿಶದಾಯವ್ಯೋಮಜನಕಾಯಶಿವಾಯಮಹಾದೇವಾಯ
ಶಿವಸಮಾನವ್ಯವಸಿತಾಯೈ ಮಹಾದೇವ್ಯೈ ಚ ನಮಃ . (37)
63.ಯಯೋಃಯಾಂತ್ಯಾಃ ಶಶಿಕಿರಣಸಾರೂಪ್ಯಸರಣೇಃ ಕಾಂತ್ಯಾ ವಿಧೂತಾಂತರ್ದ್ಧ್ವಾಂತಾ
ಜಗತೀ ಚಕೋರೀ ಇವ ವಿಲಸತಿ ತಾಭ್ಯಾಂಮಹಾದೇವೀಮಹಾದೇವಾಭ್ಯಾಂ ನಮಃ
. (37)

64.ಸಮುನ್ಮೀಲತ್ಸಂವಿತ್ಕಮಲಮಕರಂದರಸಿಕಾಭ್ಯಾಂಮಹತಾಂಮಾನಸಚರಾಭ್ಯಾಂ
ಕಿಮಪಿ ಹಂಸದ್ವಂದ್ವಾಯಮಹಾದೇವೀಮಹಾದೇವಾಭ್ಯಾಂ ನಮಃ . (38)
65. ಯಾಭ್ಯಾಂ ಆಲಾಪಾತ್ ಅಷ್ಟಾದಶಗುಣಿತವಿದ್ಯಾಪರಿಣತಿಃ ಅಭವತ್, ಯೋ
ಹಂಸದ್ವಂದ್ವಂ ದೋಷಾತ್ ಅಖಿಲಂ ಗುಣಂ ಅದ್ಭ್ಯಃ ಪಯಃ ಇವ ಆದತ್ತೇ ತಾಭ್ಯಾಂ
ಮಹಾದೇವೀಮಹಾದೇವಾಭ್ಯಾಂ ನಮಃ . (38)
66. ಸ್ವಾಧಿಷ್ಠಾನೇ ಹುತವಹಂ ಸಂವರ್ತ್ತಂ ನಿರತಂ ಅಧಿಷ್ಠಾಯ ಅನವರತಂ
ಸ್ತೂಯಮಾನಾಯ ಮಹಾದೇವಾಯ ಮಹತೀಂ ಸಮಯಾಯೈ ಮಹಾದೇವ್ಯೈ
ಚ ನಮಃ . (39)
67. ಮಹತಿ ಕ್ರೋಧಕಲಿತೇ ರುದ್ರಾಲೋಕೇ ಲೋಕಾನ್ ದಹತಿ ಸತಿ ಯಾ
ದಯಾರ್ದ್ರಾ ದೃಷ್ಟ್ಯಾ ಶಿಶಿರಂ ಉಪಚಾರಂ ರಚಯತಿ ತಸ್ಯೈ ಮಹಾದೇವ್ಯೈ

ನಮಃ . (39)
68.ತಿಮಿರಪರಿಪಂಥಿಸ್ಫುರಣಯಾಶಕ್ತ್ಯಾ ತಟಿತ್ವಂತಂ ಸ್ಫುರನ್ನಾನಾರತ್ನಾಭರಣಪರಿಣದ್ಧೇಂದ್ರಧನುಷೇ
ಶ್ಯಾಮಾಯ ಹರಮಿಹಿರತಪ್ತಂ ತ್ರಿಭುವನಂ ವರ್ಷತೇ ಕಮಪಿ ಮೇಘರೂಪಾಯ
ಮಹಾದೇವ್ಯಾಃ ಮಣಿಪೂರೈಕಶರಣಾಯಮಹಾದೇವಾಯ ನಮಃ . (40)
69.ಮೂಲೇಆಧಾರೇಲಾಸ್ಯಪರಯಾಸಮಯಯಾಸಹನವಮಹಾರಸತಾಂಡವನಟಾಯ
ನವಾತ್ಮನೇ ಮಹಾದೇವಾಯಮಹಾದೇವ್ಯೈ ಚ ನಮಃ . (41)
70.ಉದಯವಿಧಿಂ ಉದ್ದಿಶ್ಯ ದಯಯಾ ಸನಾಥಾಭ್ಯಾಂ ಏತಾಭ್ಯಾಂ ಉಭಾಭ್ಯಾಂ
ಇದಂಜಗತ್ಜನಕಜನನೀಮತ್ಜ್ಞಾಯತೇ ತಾಭ್ಯಾಂಮಹಾದೇವೀಮಹಾದೇವಾಭ್ಯಾಂ
ನಮಃ . (41)
71. ನೀಡೇ ಯಚ್ಛಾಯಾಚ್ಛುರಣಶಬಳಂ ಧನುಃಶೌನಾಸೀರಂ ಇತಿ ದೃಶ್ಯಮಾನಂ
ಚಂದ್ರಶಕಲಂ ಮಾಣಿಕ್ಯತ್ವಂ ಗತೈಃ ಗಗನಮಣಿಭಿಃ ಸಾಂದ್ರಘಟಿತಹೈಮಕಿರೀಟಂ ಚ
ಧೃತವತ್ಯೈ ಹಿಮಗಿರಿಸುತಾಯೈ ಮಹಾದೇವ್ಯೈ ನಮಃ . (42)
72. ಯಸ್ಯಾಃ ದಲಿತೇಂದೀವರವನತುಲಿತಸ್ಯ ಘನಸ್ನಿಗ್ಧಶ್ಲಕ್ಷ್ಣಚಿಕುರನಿಕುರುಂಬಸ್ಯ
ಸಹಜಂ ಸೌರಭ್ಯಂ ಉಪಲಬ್ಧುಂ ವಲಮಥನವಾಟೀವಿಟಪಿನಾಂ ಸುಮನಸಃ
ಯಸ್ಮಿನ್ ಕೇಶಭಾರೇ ವಸಂತಿ ತಸ್ಯೈ ಧ್ವಾಂತನಾಶಿನ್ಯೈ ಶಿವಾಯೈ ಮಹಾದೇವ್ಯೈ
ನಮಃ . (43)
73.ಯಸ್ಯಾಃ ವದನಸೌಂದರ್ಯಲಹರೀಪರೀವಾಹಃ ಸ್ರೋತಸ್ಸರಣೀಸಮಾನಸೀಮಂತಸರಣಿಃ
ಪ್ರಬಲಕಬರೀಭಾರತಿಮಿರದ್ವಿಷಾಂ ವೃಂದೈಃ ಬಂದೀಕೃತ ನವೀನಾರ್ಕಕಿರಣಂ ಇವ
ದೃಶ್ಯತೇ ತಸ್ಯೈ ಕ್ಷೇಮಕಾರಿಣ್ಯೈ ಮಹಾದೇವ್ಯೈ ನಮಃ . (44)
74. ಯಸ್ಯಾಃ ದಶನಕಿಂಜಲ್ಕರುಚಿರೇ, ಪಂಕೇರುಹರುಚಿಂ ಪರಿಹಸತಿ ದರಸ್ಮೇರೇ,
ಅರಾಳೈಸ್ಸ್ವಾಭಾವ್ಯಾತ್ ಅಳಿಕಳಭಸಶ್ರೀಭಿಃ ಅಳಕೈಃ ಪರೀತಂ ಸುಗಂಧೌ ವಕ್ತ್ರೇ
ಸ್ಮರದಹನಚಕ್ಷುರ್ಮ್ಮಧುಲಿಹಃ ಮಾದ್ಯಂತಿ ತಸ್ಯೈ ಮಹಾದೇವ್ಯೈ ನಮಃ . (45)
75. ಯಸ್ಯಾಃ ಲಲಾಟಂ ಲಾವಣ್ಯದ್ಯುತಿವಿಮಲಂ ಮಕುಟಘಟಿತಂ ದ್ವಿತೀಯಂ
ಚಂದ್ರಶಕಲಂ ಇವ ಆಭಾತಿ, ತಯೋಃ ವಿಪರ್ಯಾಸನ್ಯಾಸಾತ್ ಉಭಯಮಪಿ
ಮಿಥಃ ಸಂಭೂಯ ಸುಧಾಲೇಪಸ್ಯೂತಿಃ ರಾಕಾಹಿಮಕರಃ ಇವ ಪರಿಣಮತಿ ತಸ್ಯೈ
ಮಹಾದೇವ್ಯೈ ನಮಃ . (46)
76.ಯಸ್ಯಾಃ ಕಿಂಚಿತ್ಭುಗ್ನೇ ಭ್ರುವೌಮಧುಕರರುಚಿಭ್ಯಾಂ ನೇತ್ರಾಭ್ಯಾಂ ಧೃತಗುಣಂ
ಸವ್ಯೇತರಕರಗೃಹೀತಂ ಪ್ರಕೋಷ್ಠೇ ಮುಷ್ಟೌ ಚ ಸ್ಥಗಯತಿ ನಿಗೂಢಾಂತರಂ
ರತಿಪತೇಃ ಧನುಷಿವ ದೃಶ್ಯತೇ ತಸ್ಯೈ ಭುವನಭಯಭಂಗವ್ಯಸನಿನ್ಯೈ ಉಮಾಯೈ
ಮಹಾದೇವ್ಯೈ ನಮಃ . (47)
77. ಯಸ್ಯಾಃ ಸವ್ಯಂ ನಯನಂ ಅರ್ಕಾತ್ಮಕತಯಾ ಅಹಸ್ಸೂತೇ, ವಾಮಂ

ರಜನೀನಾಯಕತಯಾತ್ರಿಯಾಮಾಂಸೃಜತಿ,ತೃತೀಯಾದೃಷ್ಟಿಃ ದಿವನಿಶಯೋರಂತರಚರೀಂ
ದರದಲಿತಹೇಮಾಂಬುಜರುಚಿಃ ಸಂಧ್ಯಾಂ ಸಮಾಧತ್ತೇ ತಸ್ಯೈಮಹಾದೇವ್ಯೈ ನಮಃ
. (48)

78. ಯಸ್ಯಾಃ ದೃಷ್ಟಿಃ ವಿಶಾಲಾ ಕಲ್ಯಾಣೀ ಸ್ಫುಟರುಚಿಃ ಕುವಲಯೈಃ ಅಯೋಧ್ಯಾ
ಕೃಪಾಧಾರಾಧಾರಾ ಕಿಮಪಿ ಮಧುರಾ ಆಭೋಗವತಿಕಾ ಅವಂತೀ ಇತಿ
ಬಹುನಗರವಿಸ್ತಾರವಿಜಯಾ ತತ್ತನ್ನಾಮವ್ಯವಹರಣಯೋಗ್ಯಾ ವಿಜಯತೇ ತಸ್ಯೈ
ಮಹಾದೇವ್ಯೈ ನಮಃ . (49)
79.ಕವೀನಾಂ ಸಂದರ್ಭಸ್ತಬಕಮಕರಂದೈಕರಸಿಕಂ ಕರ್ಣಯುಗಳಂ ಕಟಾಕ್ಷವ್ಯಾಕ್ಷೇಪಭ್ರಮರಕಳಭೌ
ನವರಸಾಸ್ವಾದತರಳೌ ಅಮುಂಚಂತೌ ದೃಷ್ಟ್ವಾ ಯಸ್ಯಾಃ ಅಳಿಕನಯನಂ
ಅಸೂಯಾಸಂಸರ್ಗಾತ್ ಕಿಂಚಿದರುಣಂ ದೃಶ್ಯತೇ ತಸ್ಯೈ ಮಹಾದೇವ್ಯೈ ನಮಃ
. (50)

80. ಯಸ್ಯಾಃ ದೃಷ್ಟಿಃ ಶಿವೇ ಶೃಂಗಾರಾರ್ದ್ರಾ, ತದಿತರಜನೇ ಕುತ್ಸನಪರಾ,
ಗಂಗಾಯಾಂ ಸರೋಷಾ, ಗಿರಿಶಚರಿತೇ ವಿಸ್ಮಯವತೀ, ಹರಾಹಿಭ್ಯೋ ಭೀತಾ,
ಸರಸಿರುಹಸೌಭಾಗ್ಯಜನನೀ,ಸಖೀಷು ಸ್ಮೇರಾ,ಭಕ್ತೇಷು ಸಕರುಣಾ ವಿದ್ಯತೇ ತಸ್ಯೈ
ಜನನ್ಯೈ ಮಹಾದೇವ್ಯೈ ನಮಃ . (51)
81. ಯಸ್ಯಾಃ ನೇತ್ರೇ ಕರ್ಣಾಭ್ಯರ್ಣಂ ಗತೇ, ಗರುತ ಇವ ಪಕ್ಷ್ಮಾಣಿ ದಧತೀ,
ಪುರಾಂ ಭೇತ್ತುಃ ಚಿತ್ತಪ್ರಶಮರಸವಿದ್ರಾವಣಫಲೇ ಆಕರ್ಣಾಕೃಷ್ಟಸ್ಮರಶರವಿಲಾಸಂ
ಕಲಯತೇ ತಸ್ಯೈ ಗೋತ್ರಾಧರಪತಿಕುಲೋತ್ತಂಸಕಲಿಕಾಯೈ ಮಹಾದೇವ್ಯೈ ನಮಃ
. (52)

82. ಯಸ್ಯಾಃನೇತ್ರತ್ರಿತಯಂ ಉಪರತಾನ್ ದ್ರುಹಿಣಹರಿರುದ್ರಾನ್ ದೇವಾನ್
ಪುನಃಸ್ರಷ್ಟುಂ ರಜಸ್ಸತ್ವಂ ತಮಃ ಇತಿ ತ್ರಯಂ ಗುಣಾನಾಂ ಬಿಭ್ರತ್ ಇವ
ವಿಭಕ್ತತ್ರೈವರ್ಣ್ಯಂವ್ಯತಿಕರಿತಲೀಲಾಂಜನತಯಾವಿಭಾತಿ ತಸ್ಯೈಈಶಾನದಯಿತಾಯೈ
ಮಹಾದೇವ್ಯೈ ನಮಃ . (53)
83. ಯಾ ಜನಾನ್ ಪವಿತ್ರೀಕರ್ತ್ತುಂ ದಯಾಮಿತ್ರೈಃ ಅರುಣಧವಳಶ್ಯಾಮರುಚಿಭಿಃ
ನೇತ್ರೈಃ ಶೋಣಃ, ಗಂಗಾ, ತಪನತನಯಾ ಇತಿ ತ್ರಯಾಣಾಂ ಅನಘಂ ಸಂಭೇದಂ
ಉಪನಯತಿ ಧ್ರುವಂ ತಸ್ಯೈ ಪಶುಪತಿಪರಾಧೀನಾಯೈಮಹಾದೇವ್ಯೈ ನಮಃ . (54)
84.ಯಸ್ಯಾಃ ಉನ್ಮೇಷನಿಮೇಷಾಭ್ಯಾಂ ಜಗತೀ ಪ್ರಳಯಮುದಯಂ ಯಾತಿ ತಥಾ
ಯಸ್ಯಾಃ ಉನ್ಮೇಷಾತ್ ಜಾತಂ ಜಗದಿದಂ ಪ್ರಳಯತಃ ಪರಿತ್ರಾತುಂ ಯಸ್ಯಾಃ ದೃಶಃ
ಪರಿಹೃತನಿಮೇಷಾಃ ತಸ್ಯೈ ಧರಣಿಧರರಾಜನ್ಯತನಯಾಯೈಮಹಾದೇವ್ಯೈ ನಮಃ .
(55)

85.ಯಸ್ಯಾಃ ಕರ್ಣಜಪನಯನಪೈಶುನ್ಯಚಕಿತಾಃ ಶಫರಿಕಾಃ ಅನಿಮೇಷಾಃ ನಿಯತಂ

ತೋಯೇ ನಿಲೀಯಂತೇ ತಥಾ ಶ್ರೀಃ ಬದ್ಧಚ್ಛದಪುಟಕವಾಟಂ ಕುವಲಯಂ
ಪ್ರತ್ಯೂಷೇ ಜಹಾತಿ ನಿಶಿ ವಿಘಟಯ್ಯ ಪ್ರವಿಶತಿ ಚ ತಸ್ಯೈ ಅಪರ್ಣಾಯೈ
ಮಹಾದೇವ್ಯೈ ನಮಃ . (56)
86. ಯಾ ವನೇ ವಾ ಹರ್ಮ್ಯೇ ವಾ ಸಮಕರನಿಪಾತಃ ಹಿಮಕರಸದೃಶಾ
ದ್ರಾಘೀಯಸ್ಯಾ ದರದಲಿತನೀಲೋಲ್ಪಲರುಚಾ ದೃಶಾ ದವೀಯಾಂಸಂ ದೀನಂ
ಭಕ್ತಂ ಕೃಪಯಾ ದೃಶಾ ಸ್ನಾಪಯಿತ್ವಾ ವಿನಾ ಹಾನಿಂ ಧನ್ಯೋ ಭಾವಯತಿ ತಸ್ಯೈ
ಶಿವಾಯೈ ಮಹಾದೇವ್ಯೈ ನಮಃ . (57)
87.ಯಸ್ಯಾಃ ಅರಾಳಂ ಪಾಲೀಯುಗಳಂ ಕುಸುಮಶರಕೋದಂಡಕುತುಕಂ ಆಧತ್ತೇ
ಯತ್ರ ತಿರಶ್ಚೀನೋ ವಿಲಸನ್ ಅಪಾಂಗವ್ಯಾಸಂಗಃ ಶ್ರವಣಪಥಮುಲ್ಲಂಘ್ಯ
ಶರಸಂಧಾನಧಿಷಣಾಂ ದಿಶತಿ ತಸ್ಯೈ ಅಗರಾಜನ್ಯತನಯಾಯೈ ಮಹಾದೇವ್ಯೈ
ನಮಃ . (58)
88. ಯಸ್ಯಾಃ ಸ್ಫುರದ್ಗಂಡಾಭೋಗಪ್ರತಿಫಲಿತತಾಟಂಕಯುಗಳಂ ಮುಖಂ,
ಚತುಶ್ಚಕ್ರಂ ಮನ್ಮಥರಥಂ ಮನ್ಯತೇ, ಮಹಾವೀರೋ ಮಾರಃ ಯಂ ಆರುಹ್ಯ
ಅರ್ಕೇಂದುಚರಣಂ ಅವನಿರಥಂ ಸಜ್ಜಿತವತೇ ಪ್ರಮಥಪತಯೇ ದ್ರುಹ್ಯತಿ ತಸ್ಯೈ
ಮಹಾದೇವ್ಯೈ ನಮಃ . (59)
89.ಯಸ್ಯಾಃ ಅಮೃತಲಹರೀಕೌಶಲಹರೀಃ ಸೂಕ್ತಿಃ ಶ್ರವಣಚುಲುಕಾಭ್ಯಾಂ ಅವಿರಳಂ
ಪಿಬಂತ್ಯಾಃ ಚಮತ್ಕಾರಶ್ಲಾಘಾಚಲಿತಶಿರಸಃ ಸರಸ್ವತ್ಯಾಃ ಕುಂಡಲಗಣಃ ತಾರೈಃ
ಝಣತ್ಕಾರೈಃ ಪ್ರತಿವಚನಂ ಆಚಷ್ಟ ಇವ ಶ್ರೂಯತೇ ತಸ್ಯೈ ಶರ್ವಾಣ್ಯೈ
ಮಹಾದೇವ್ಯೈ ನಮಃ . (60)
90.ಯಸ್ಯಾಃ ನಾಸಾವಂಶಃ ಜನಾನಾಂ ಉಚಿತಂ ನೇದೀಯಃ ಫಲಂ ಫಲತಿ,ಅಂತಃ
ಮುಕ್ತಾಃ ವಹತಿ, ಯತ್ ತಾಸಾಂ ಸಮೃದ್ಧ್ಯಾ ಶಿಶಿರಕರನಿಶ್ವಾಸಗಳಿತಂ ಬಹಿಃ ಅಪಿ
ಮುಕ್ತಾಮಣಿಧರೋಽಸ್ತಿ ತಸ್ಯೈ ತುಹಿನಗಿರಿವಂಶಧ್ವಜಪಟ್ಯೈ ಮಹಾದೇವ್ಯೈ ನಮಃ
. (61)

91. ಯಸ್ಯಾಃ ಪ್ರಕೃತ್ಯಾ ಆರಕ್ತಾಯಾಃ ದಂತಚ್ಛದರುಚೇಃ ವಿದ್ರುಮಲತಾಫಲಸದೃಶಾ
ಬಿಂಬಪ್ರತಿಫಲನರಾಗಾತ್ ಅರುಣಿತಂ ಬಿಂಬಂ ತುಲಾಂ ಅದ್ಧ್ಯಾರೋಢುಂ
ವಿಲಜ್ಜತೇ ತಸ್ಯೈ ಸುದತ್ಯೈ ಮಹಾದೇವ್ಯೈ ನಮಃ . (62)
92. ಯಸ್ಯಾಃ ವದನಚಂದ್ರಸ್ಯ ಸ್ಮಿತಜ್ಯೋತ್ಸ್ನಾಜಾಲಂ ಪಿಬತಾಂ ಚಕೋರಾಣಾಂ
ಅತಿರಸತಯಾ ಚಂಚುಜಡಿಮಾ ಆಸೀತ್, ಅತಸ್ತೇ ಆಮ್ಳರುಚಯಃ ನಿಶಿ ನಿಶಿ
ಶೀತಾಂಶೋಃ ಅಮೃತಲಹರೀಂ ಕಾಂಚಿಕಧಿಯಾ ಸ್ವಚ್ಛಂದಂ ಭೃಶಂ ಪಿಬಂತಿ ತಸ್ಯೈ
ಮಹಾದೇವ್ಯೈ ನಮಃ . (63)
93. ಯಸ್ಯಾಃ ಜಿಹ್ವಾ ಪತ್ಯುರ್ಗುಣಗಣಕಥಾಮ್ರೇಡನಜಪಾ ಜಪಾಪುಷ್ಪಚ್ಛಾಯಾ

ವಿದ್ಯತೇ, ಯದಗ್ರಾಸೀನಾಯಾಃ ಸ್ಫಟಿಕದೃಷದಚ್ಛಚ್ಛವಿಮಯೀ ಸರಸ್ವತ್ಯಾಃ
ಮೂರ್ತ್ತಿಃ ಮಾಣಿಕ್ಯವಪುಷಾ ಪರಿಣಮತಿ ಚ ತಸ್ಯೈ ಜನನ್ಯೈ ಮಹಾದೇವ್ಯೈ
ನಮಃ . (64)
94.ರಣೇದೈತ್ಯಾನ್ಜಿತ್ವಾ ನಿವೃತ್ತೈಃ,ಅಪಹೃತಶಿರಸ್ತ್ರೈಃ ಕವಚಿಭಿಃಚಂಡಾಂಶತ್ರಿಪುರಹರನಿರ್ಮಾಲ್ಯವಿಮುಖೈಃ,
ವಿಶಾಖೇಂದ್ರೋಪೇಂದ್ರೈಃಯಸ್ಯಾಃ ಶಶಿವಿಶದಕರ್ಪೂರಶಕಲಾಃ ವದನತಾಂಬೂಲಕಬಳಾಃ
ವಿಲೀಯಂತೇ ತಸ್ಯೈ ಮಾತ್ರೇ ಮಹಾದೇವ್ಯೈ ನಮಃ . (65)
95. ಪಶುಪತೇಃ ವಿವಿಧಮಪದಾನಂ ಗಾಯಂತೀ ವಾಣೀ ಯಯಾರಬ್ಧೇ
ಸಾಧುವಚನೇ ತದೀಯೈರ್ಮಾಧುರ್ಯೈಃ ಅಪಲಪಿತತಂತ್ರೀಕಳರವಾಂ ನಿಜಾಂ
ವೀಣಾಂ ಚೋಳೇನ ನಿಭೃತಂ ನಿಚುಳಯತಿ ತಸ್ಯೈ ಮಹಾದೇವ್ಯೈ ನಮಃ . (66)
96. ತುಹಿನಗಿರಿಣಾ ವತ್ಸಲತಯಾ ಸ್ಪೃಷ್ಟಂ, ಗಿರಿಶೇನ ಅಧರಪಾನಾಕುಲತಯಾ
ಮುಹುರುದಸ್ತಂ, ಶಂಭೋಃ ಕರಗ್ರಾಹ್ಯಂ, ಮುಖಮುಕುರವೃಂತಂ ಯಸ್ಯಾಃ
ಔಪಮ್ಯರಹಿತಂ ಚುಬುಕಂ ಅವರ್ಣನೀಯಂ ವಿದ್ಯತೇ ತಸ್ಯೈ ಗಿರಿಸುತಾಯೈ
ಮಹಾದೇವ್ಯೈ ನಮಃ . (67)
97. ಯಸ್ಯಾಃ ಗ್ರೀವಾ ನಿತ್ಯಂ ಪುರದಮಯಿತುಃ ಭುಜಾಶ್ಳೇಷಾತ್ ಕಂಟಕವತೀ
ಮುಖಕಮಲನಾಳಶ್ರಿಯಂ ಧತ್ತೇ, ಅಧಃ ಸ್ವಭಾವೇನ ಸ್ವತಃ ಶ್ವೇತಾ ಯತ್
ಕಾಲಾಗರುಬಹುಲಜಂಬಾಲಮಲಿನಾ ಹಾರಲತಿಕಾ ಮೃಣಾಳೀಲಾಳಿತ್ಯಂ ವಹತಿ
ತಸ್ಯೈ ಮಹಾದೇವ್ಯೈ ನಮಃ . (68)
98. ಯಸ್ಯಾಃ ವಿವಾಹವ್ಯಾನದ್ಧಪ್ರಗುಣಗುಣಸಂಖ್ಯಾಪ್ರತಿಭುವಃ ಗಳೇ ತಿಸ್ರಃ
ರೇಖಾಃ ನಾನಾವಿಧಮಧುರರಾಗಾಕರಭುವಾಂ ತ್ರಯಾಣಾಂ ಗ್ರಾಮಾನಾಂ
ಸ್ಥಿತಿನಿಯಮಸೀಮಾನಃ ಇವ ವಿರಾಜಂತೇ ತಸ್ಯೈ ಗತಿಗಮಕಗೀತೈಕನಿಪುಣಾಯೈ
ಮಹಾದೇವ್ಯೈ ನಮಃ . (69)
99. ಸರಸಿಜಭವಃ ಪ್ರಮಥಮಥನಾತ್ ಅಂಧಕರಿಪೋಃ ನಖೇಭ್ಯಃ ಸಂತ್ರಸ್ಯನ್
ಚತುರ್ಣ್ಣಾಂ ಶೀರ್ಷಾಣಾಂ ಸಮಂ ಅಭಯಹಸ್ತಾರ್ಪ್ಪಣಧಿಯಾ ಚತುರ್ಭಿಃ ವದನೈಃ
ಯಸ್ಯಾಃ ಮೃಣಾಳೀಮೃದ್ವೀನಾಂ ಚತಸೃಣಾಂ ಭುಜಲತಾನಾಂ ಸೌಂದರ್ಯಂ ಸ್ತೌತಿ
ತಸ್ಯೈ ಮಹಾದೇವ್ಯೈ ನಮಃ . (70)
100. ಯಸ್ಯಾಃ ನಖಾನಾಂ ಉದ್ಯೋತೈಃ ನವನಳಿನರಾಗಂ ವಿಹಸತಾಂ
ಕರಾಣಾಂ ಕಾಂತಿಃ ಅವರ್ಣ್ಣನೀಯಮಸ್ತಿ ಯಸ್ಯಾಃ ಸಾಮ್ಯಂ ಕಮಲಂ
ಕ್ರೀಡಲ್ಲಕ್ಷ್ಮೀಚರಣತಲಲಾಕ್ಷಾರಸಚಣಂಯದಿಭವೇತ್ತದಾ ಕಯಾಚಿದ್ವಾ ಕಲಯಾ
ಭಜೇತ್ ತಸ್ಯೈ ಉಮಾದೇವ್ಯೈ ಮಹಾದೇವ್ಯೈ ನಮಃ . (71)
101. ಯಸ್ಯಾಃ ಸಮಂ ಸ್ಕಂದದ್ವಿಪವದನಪೀತಂ ಸತತಂ ಪ್ರಸ್ನುತಮುಖಂ
ಸ್ತನಯುಗಂ ಆಲೋಕ್ಯ ಹೇರಂಬಃ ಆಶಂಕಾಕುಲಿತಹೃದಯಃ ಹಾಸಜನಕಃ ಹಸ್ತೇನ

ಸ್ವಕುಂಭೌಝಟಿತಿ ಪರಿಮೃಶತಿ ತಸ್ಯೈ ಭಕ್ತಖೇದಹಾರಿಣ್ಯೈ ಮಹಾದೇವ್ಯೈ ನಮಃ .
(72)

102.ಯಸ್ಯಾಃ ಅಮೃತರಸಮಾಣಿಕ್ಯಕುತುಪೌವಕ್ಷೋಜೌಪಿಬಂತೌದ್ವಿರದವದನಕ್ರೌಂಚದಲನೌ
ಕುಮಾರೌಅದ್ಯಾಪಿಅವಿದಿತವಧೂಸಂಗರಸಿಕೌಭವತಃ ತಸ್ಯೈ ನಗಪತಿಪತಾಕಾಯೈ
ಮಹಾದೇವ್ಯೈ ನಮಃ . (73)
103.ಯಸ್ಯಾಃ ಕುಚಾಭೋಗಃ ಸ್ತಂಬೇರಮದನುಜಕುಂಭಪ್ರಕೃತಿಭಿಃಮುಕ್ತಾಮಣಿಭಿಃ
ಸಮಾರಬ್ಧಾಂ ಬಿಂಬಾಧರರುಚಿಭಿಃ ಅಂತಃಶಬಳಿತಾಂ ಅಮಲಾಂ ಹಾರಲತಿಕಾಂ
ಪುರದಮಯಿತುಃ ಪ್ರತಾಪವ್ಯಾಮಿಶ್ರಾಂ ಕೀರ್ತಿಂ ಇವ ವಹತಿ ತಸ್ಯೈ ಅಂಬಾಯೈ
ಮಹಾದೇವ್ಯೈ ನಮಃ . (74)
104. ಯಸ್ಯಾಃ ಸ್ತನ್ಯಂ ಹೃದಯತಃ ಪಯಃಪಾರಾವಾರಃ ಸಾರಸ್ವತಮಿವ ಪರಿವಹತಿ
ಯಯಾದಯಾವತ್ಯಾ ದತ್ತಂ ಸ್ತನ್ಯಂ ಆಸ್ವಾದ್ಯ ದ್ರವಿಡಶಿಶುಃ ಪ್ರೌಢಾನಾಂ ಕವೀನಾಂ
ಕಮನೀಯಃ ಕವಯಿತಾ ಅಜನಿ ತಸ್ಯೈ ಧರಣಿಧರಕನ್ಯಾಯೈ ಮಹಾದೇವ್ಯೈ ನಮಃ
. (75)

105. ಮನಸಿಜಃ ಹರಕ್ರೋಧಜ್ವಾಲಾವಲಿಭಿಃ ಅವಲೀಢೇನ ವಪುಷಾ ಯಸ್ಯಾಃ
ನಾಭೀಸರಸಿ ಕೃತಸಂಗಃ ತಸ್ಮಾತ್ ಸಮುತ್ತಸ್ಥೌ ಧೂಮಲತಿಕಾ ಜನಃ ಯಸ್ಯಾಃ
ರೋಮಾವಲಿಃ ಇತಿ ಜಾನೀತೇ ತಸ್ಯೈ ಅಚಲತನಯಾಯೈ ಮಹಾದೇವ್ಯೈ ನಮಃ .
(76)

106. ಯಸ್ಯಾಃ ಕೃಶೇ ಮಧ್ಯೇ ಕಾಳಿಂದೀತನುತರತರಂಗಾಕೃತಿ ಭಾಂತಂ ಯದ್ವಸ್ತು
ಕುಚಕಲಶಯೋಃ ಅನ್ಯೋನ್ಯಂ ವಿಮರ್ದ್ದಾತ್ ಅಂತರಗತಂ ಕುಹರಿಣೀಂ
ನಾಭಿಂ ಪ್ರವಿಶತ್ ವ್ಯೋಮ ಇವ ಸುಧಿಯಾಂ ಭಾತಿ ತಸ್ಯೈ ಜನನ್ಯೈ ಶಿವಾಯೈ
ಮಹಾದೇವ್ಯೈ ನಮಃ . (77)
107.ಯಸ್ಯಾಃ ನಾಭಿಃ ಸ್ಥಿರಃ ಗಂಗಾವರ್ತ್ತಃ,ಸ್ತನಮುಕುಳರೋಮಾವಲಿಲತಾಕಲಾವಾಲಂ,
ಕುಸುಮಶರತೇಜೋಹುತಭುಜಃ ಕುಂಡಂ,ರತೇಃ ಲೀಲಾಗಾರಂ,ಗಿರಿಶನಯನಾನಾಂ
ಸಿದ್ಧೇಃ ಬಿಲದ್ವಾರಂ ಇತಿ ಕಿಮಪಿ ವಿಜಯತೇ ತಸ್ಯೈ ಗಿರಿಸುತಾಯೈ ಮಹಾದೇವ್ಯೈ
ನಮಃ . (78)
108. ಯಸ್ಯಾಃ ನಿಸರ್ಗಕ್ಷೀಣಸ್ಯ ಸ್ತನತಟಭರೇಣ ಕ್ಳಮಜುಷಃ ನಮನ್ಮೂರ್ತ್ತೇಃ
ಶನಕೈಃ ತ್ರುಟ್ಯತ ಇವ ತ್ರುಟಿತತಟಿನೀತೀರತರುಣಾ ಸಮಾವಸ್ಥಾಸ್ಥೇಮ್ನಃ ಮಧ್ಯಃ
ಚಿರಂ ಕುಶಲೋ ಭವತು ಇತಿ ಕವಿನಾ ಪ್ರಾರ್ಥಿತಃ ತಸ್ಯೈ ನಾರೀತಿಲಕಾಯೈ
ಶೈಲತನಯಾಯೈ ಮಹಾದೇವ್ಯೈ ನಮಃ . (79)
109.ಯಸ್ಯಾಃ ದೇವ್ಯಾಃ ಸದ್ಯಃ ಸ್ವಿದ್ಯತ್ತಟಘಟಿತಕೂರ್ಪ್ಪಾಸಭಿದುರೌದೋರ್ಮ್ಮೂಲೇ
ಕಷಂತೌ ಕನಕಕಲಶಾಭೌ ಕುಚೌ ಕಲಯತಾ ತನುಭುವಾ ಭಂಗಾತ್ ತ್ರಾತುಂ

ಅಲಂ ಇತಿ ವಲಗ್ನಂ ತ್ರಿವಲಿ ಲವಲೀವಲ್ಲಿಭಿಃ ತ್ರಿಧಾ ನದ್ಧಂ ಪ್ರತೀಯತೇ ತಸ್ಯೈ
ಮಹಾದೇವ್ಯೈ ನಮಃ . (80)
110. ಕ್ಷಿತಿಧರಪತಿಃ ನಿಜಾತ್ ನಿತಂಬಾತ್ ಗುರುತ್ವಂ ವಿಸ್ತಾರಂ ಹರಣರೂಪೇಣ
ನಿದಧೇ, ಅತಃ ಯಸ್ಯಾಃ ನಿತಂಬಪ್ರಾಗ್ಭಾರಃ ಗುರುಃ ವಿಸ್ತೀರ್ಣಃ ಸನ್ ಅಶೇಷಾಂ
ವಸುಮತೀಂ ಸ್ಥಗಯತಿ, ಲಘುತ್ವಂ ಪ್ರಾಪಯತಿ ತಸ್ಯೈ ಪಾರ್ವತ್ಯೈ ಮಹಾದೇವ್ಯೈ
ನಮಃ . (81)
111. ಯಸ್ಯಾಃ ಊರುಯುಗ್ಮೇನ ಕರೀಂದ್ರಾಣಾಂ ಕನಕಕದಲೀಕಾಂಡಪಟಲೀಂ
ಇತಿ ಉಭಯಂ, ಪತ್ಯುಃ ಪ್ರಣತಿಕಠಿನಾಭ್ಯಾಂ ಸುವೃತ್ತಾಭ್ಯಾಂ ಜಾನುಭ್ಯಾಂ
ವಿಬುಧಕರಿಕುಂಭದ್ವಯಂ ಅಪಿ ನಿರ್ಜಿತ್ಯ ಭವತಿ ತಸ್ಯೈ ವಿಧಿಜ್ಞಾಯೈ ಗಿರಿಸುತಾಯೈ
ಮಹಾದೇವ್ಯೈ ನಮಃ . (82)
112. ವಿಷಮವಿಶಿಖಃ ರುದ್ರಂ ಪರಾಜೇತುಂ ಯಸ್ಯಾಃ ಜಂಘೇ ದ್ವಿಗುಣಶರಗರ್ಭೌ
ನಿಷಂಗೌಅಕೃತ,ಯದಗ್ರೇ ಸುರಮಕುಟಶಾಣೈಕನಿಶಿತಾಃ ಪಾದಯುಗಳೀನಖಾಗ್ರಚ್ಛದ್ಮಾನಃ
ದಶಶರಫಲಾಃ ದೃಶ್ಯಂತೇ ತಸ್ಯೈ ಗಿರಿಸುತಾಯೈ ಮಹಾದೇವ್ಯೈ ನಮಃ . (83)
113. ಯಸ್ಯಾಃ ಚರಣಯುಗಳಂ ಶ್ರುತೀನಾಂ ಮೂರ್ದ್ಧಾನಃ ಶೇಖರತಯಾ ದಧತಿ,
ಯಸ್ಯಾಃ ಪಾದ್ಯಂ ಪಾಥಃ ಪಶುಪತಿಜಟಾಜೂಟತಟಿನೀ, ಯಸ್ಯಾಃ ಲಾಕ್ಷಾಲಕ್ಷ್ಮೀಃ
ಅರುಣಹರಿಚೂಡಾಮಣಿರುಚಿಃ, ತಸ್ಯೈ ಮಾತ್ರೇ ಮಹಾದೇವ್ಯೈ ನಮಃ . (84)
114. ಯಸ್ಯಾಃ ಸ್ಫುಟರುಚಿರಸಾಲಕ್ತಕವತಃ ಪದದ್ವಂದ್ವಂ ನಯನರಮಣೀಯಂ
ಭವತಿ,ಪಶೂನಾಂಈಶಾನಃಯದಭಿಹನನಾಯಸ್ಪೃಹಯತೇ,ಪ್ರಮದವನಕಂಕೇಳಿತರವೇ
ಅತ್ಯಂತಂ ಅಸೂಯತಿ ತಸ್ಯೈ ಮಹಾದೇವ್ಯೈ ನಮಃ . (85)
115. ಮೃಷಾ ಗೋತ್ರಸ್ಖಲನಂ ಕೃತ್ವಾ ಅಥ ವೈಲಕ್ಷ್ಯನಮಿತಂ ಭರ್ತಾರಂ ಯಸ್ಯಾಃ
ಚರಣಕಮಲೇ ಲಲಾಟೇ ತಾಡಯತಿ ಸತಿ, ಚಿರಾತ್ ದಹನಕೃತಂ ಅಂತಶ್ಶಲ್ಯಂ
ಉನ್ಮೂಲಿತವತಾ ಈಶಾನರಿಪುಣಾ ತುಲಾಕೋಟಿಕ್ವಾಣೈಃ ಕಿಲಿಕಿಲಿತಾ ತಸ್ಯೈ
ಮಹಾದೇವ್ಯೈ ನಮಃ . (86)
116. ಹಿಮಗಿರಿನಿವಾಸೈಕಚತುರಂ ನಿಶಿ ಚರಮಭಾಗೇ ಚ ವಿಶದೌ ಸಮಯಿನಾಂ
ಶ್ರಿಯಂ ಅತಿಸೃಜಂತಂ ಯಸ್ಯಾಃ ಪಾದಯುಗಳಂ ಹಿಮಾನೀಹಂತವ್ಯಂ ನಿಶಾಯಾಂ
ನಿದ್ರಾಣಾಂ ವರಂ ಲಕ್ಷ್ಮೀಪಾತ್ರಂ ಸರೋಜಂ ಜಯತಃ ತಸ್ಯೈ ಮಹಾದೇವ್ಯೈ ನಮಃ
. (87)

117.ಯಸ್ಯಾಃ ಕೀರ್ತೀನಾಂಪದಂವಿಪದಾಂಅಪದಂಸದ್ಭಿಃ ಕಠಿನಕಮಠೀಕರ್ಪರತುಲಾಂ
ನೀತಂ ಪ್ರಪದಂ ಪುರಭಿದಾ ದಯಮಾನೇನ ಮನಸಾ ಬಾಹುಭ್ಯಾಂ ಆದಾಯ
ದೃಷದಿ ನ್ಯಸ್ತಂ ತಸ್ಯೈ ಮಹಾದೇವ್ಯೈ ನಮಃ . (88)
118. ಯಸ್ಯಾಃ ಚರಣಯುಗ್ಮಂ ದರಿದ್ರೇಭ್ಯಃ ಭದ್ರಾಂ ಶ್ರಿಯಂ ಅನಿಶಂ ಅಹ್ನಾಯ

ದದತಂ, ನಾಕಸ್ತ್ರೀಣಾಂ ಕರಕಮಲಸಂಕೋಚಶಶಿಭಿಃ ನಖೈಃ ಕಿಸಲಯಕರಾಗ್ರೇಣ
ಸ್ವಃಸ್ಥೇಭ್ಯಃ ಫಲಾನಿ ದದತಾಂ ದಿವ್ಯಾನಾಂ ತರೂಣಾಂ ಹಸತಃ ಇವ ದೃಶ್ಯತೇ ತಸ್ಯೈ
ಚಂಡ್ಯೈ ಮಹಾದೇವ್ಯೈ ನಮಃ . (89)
119.ದೀನೇಭ್ಯಃ ಆಶಾನುಸದೃಶೀಂ ಶ್ರಿಯಂಅನಿಶಂದದಾನೇ ಸೌಂದರ್ಯಪ್ರಕರಮಕರಂದಂ
ಅಮಂದಂ ವಿಕಿರತಿ, ಮಂದಾರಸ್ತಬಕಸುಭಗೇ ಯಸ್ಯಾಃ ಚರಣೇ ಕರಚರಣಃ
ನಿಮಜ್ಜನ್ ಭಕ್ತಸ್ಯ ಜೀವಃ ಷಟ್ಚರಣತಾಂ ಪ್ರಾಪ್ನೋತಿ ತಸ್ಯೈ ಮಹಾದೇವ್ಯೈ ನಮಃ
. (90)

120. ಸ್ಖಲಂತಃ ಭವನಕಳಹಂಸಾಃ ಪದನ್ಯಾಸಕ್ರೀಡಾಪರಿಚಯಂ ಆರಬ್ಧುಮನಸಃ
ಇವಯಸ್ಯಾಃ ಖೇಲಂನಜಹತಿ,ಅತಃಯಸ್ಯಾಃ ಚರಣಕಮಲಂಸುಭಗಮಣಿಮಂಜೀರರಣಿತಚ್ಛಲಾತ್
ತೇಷಾಂ ಶಿಕ್ಷಾಂ ಆಚಕ್ಷಾಣಂ ಇವ ವಿಲಸತಿ ತಸ್ಯೈ ಚಾರುಚರಿತಾಯೈ ಮಹಾದೇವ್ಯೈ
ನಮಃ . (91)
121.ದ್ರುಹಿಣಹರಿರುದ್ರೇಶ್ವರಭೃತಃಯಸ್ಯಾಃಮಂಚತ್ವಂ ಗತಾ,ಶಿವಃ ಸ್ವಚ್ಛಚ್ಛಾಯಾಘಟಿತಕಪಟಪ್ರಚ್ಛದಪಟಃ
ಯಸ್ಯಾಃ ಭಾಸಾಂ ಶರೀರೀ ಶೃಂಗಾರರಸಃ ಇವ ದೃಶಾಂ ಕುತುಕಂ ದೋಗ್ದ್ಧಿ ತಸ್ಯೈ
ಮಹಾದೇವ್ಯೈ ನಮಃ . (92)
122. ಯಾ ಕೇಶೇಷು ಅರಾಳಾ, ಮಂದಹಸಿತೇ ಪ್ರಕೃತಿಸರಳಾ, ಚಿತ್ತೇ ಶಿರೀಷಾಭಾ,
ಕುಚತಟೇ ದೃಷದುಪಲಶೋಭಾ,ಮಧ್ಯೇ ಭೃಶಂ ತನ್ವೀ,ಉರಸಿಜಾರೋಹವಿಷಯೇ
ಪೃಥುಃ, ಜಗತ್ ತ್ರಾತುಂ ಶಂಭೋಃ ಕಾಚಿತ್ ಕರುಣಾ ಇತಿ ಜಯತಿ ತಸ್ಯೈ
ಅರುಣಾಯೈ ಮಹಾದೇವ್ಯೈ ನಮಃ . (93)
123. ಕಲಂಕಂ ಕಸ್ತೂರೀ, ರಜನಿಕರಬಿಂಬಂ ಕಲಾಭಿಃ ಕರ್ಪೂರೈಃ ನಿಬಿಡಿತಂ
ಮರಕತಕರಂಡಂ,ಅತಃ ಯಸ್ಯಾಃ ಭೋಗೇನ ಪ್ರತಿದಿನಂ ರಿಕ್ತಕುಹರಂ ಇದಂ ವಿಧಿಃ
ಭೂಯಃ ಭೂಯಃ ಯಸ್ಯಾಃ ಕೃತೇ ನೂನಂ ನಿಬಿಡಯತಿ ತಸ್ಯೈ ಮಹಾದೇವ್ಯೈ
ನಮಃ . (94)
124. ಯಾ ಪುರಾರಾತೇಃ ಅಂತಪುರಂ, ತತಃ ಯಸ್ಯಾಃ ಚರಣಯುಗಳೇ
ಸಪರ್ಯಾಮರ್ಯಾದಾ ತರಳಕರಣಾನಾಂಅಸುಲಭಾ,ತಥಾಹಿಶತಮಖಮುಖಾಃ
ಅಮರಾಃ ಯಸ್ಯಾಃ ದ್ವಾರೋಪಾಂತಸ್ಥಿತಿಭಿಃ ಅಣಿಮಾದ್ಯಾಭಿಃ ಅತುಲಾಂ ಸಿದ್ಧಿಂ
ನೀತಾಃ ತಸ್ಯೈ ಮಹಾದೇವ್ಯೈ ನಮಃ . (95)
125. ಕತಿ ಕತಿ ಕವಯಃ ವೈಧಾತ್ರಂ ಕಳತ್ರಂ ನ ಭಜಂತೇ? ಕೈಃ ಧನೈಃ ಅಪಿ ಕಃ ವಾ
ಶ್ರಿಯಃ ದೇವ್ಯಾಃ ಪತಿಃ ನ ಭವತಿ? ಯಸ್ಯಾಃ ಕುಚಾಭ್ಯಾಂ ಆಸಂಗಃ ಮಹಾದೇವಂ
ಹಿತ್ವಾ ಕುರವಕತರೋರಪಿ ಅಸುಲಭಃ ತಸ್ಯೈ ಸತೀನಾಮಚರಮಾಯೈ ಸತ್ಯೈ
ಮಹಾದೇವ್ಯೈ ನಮಃ . (96)
126. ಯಾಂ ಆಗಮವಿದಃ ದ್ರುಹಿಣಗೃಹಿಣೀಂ ಗಿರಾಂ ದೇವೀಂ, ಹರೇಃ

ಪತ್ನೀಂ ಪದ್ಮಾಂ, ಹರಸಹಚರಾಂ ಅದ್ರಿತನಯಾಂ ಆಹುಃ, ಯಾ ತುರೀಯಾ
ದುರಧಿಗಮನಿಸ್ಸೀಮಮಹಿಮಾ ಕಾಪಿ ಮಹಾಮಾಯಾ ಅಸಿ, ಯಾ ವಿಶ್ವಂ
ಭ್ರಮಯಸಿ ತಸ್ಯೈ ಪರಬ್ರಹ್ಮಮಹಿಷ್ಯೈ ಮಹಾದೇವ್ಯೈ ನಮಃ . (97)
127.ಯಸ್ಯಾಃ ಕಲಿತಾಲಕ್ತಕರಸಂಚರಣನಿರ್ಣೇಜನಜಲಂಪ್ರಕೃತ್ಯಾಮೂಕಾನಾಮಪಿ
ಕವಿತಾಕಾರಣತಯಾ ವಾಣೀಮುಖಕಮಲತಾಂಬೂಲರಸತಾಂ ಧತ್ತೇ ತಸ್ಯೈ
ಮಾತ್ರೇ ಮಹಾದೇವ್ಯೈ ನಮಃ . (98)
128. ಯಸ್ಯಾಃ ಭಜನವಾನ್ ಸರಸ್ವತ್ಯಾ, ಲಕ್ಷ್ಮ್ಯಾ, ವಿಧಿಹರಿಸಪತ್ನಃ ವಿಹರತೇ,
ರಮ್ಯೇಣ ವಪುಷಾ ರತೇಃ ಪಾತಿವ್ರತ್ಯಂ ಶಿಥಿಲಯತಿ, ಕ್ಷಪಿತಪಶುಪಾಶವ್ಯತಿಕರಃ
ಚಿರಂ ಜೀವನ್ನೇವ ಪರಾನಂದಾಭಿಖ್ಯಂ ರಸಂ ರಸಯತಿ ತಸ್ಯೈ ಮಹಾದೇವ್ಯೈ
ನಮಃ . (99)
129. ಯಥಾ ಸ್ವಕೀಯಾಭಿಃ ಪ್ರದೀಪಜ್ವಾಲಾಭಿಃ ದಿವಸಕರನೀರಾಜನವಿಧಿಃ, ಯಥಾ
ಸ್ವಕೀಯೈ ಚಂದ್ರೋಪಲಜಲಲವೈಃ ಸುಧಾಸೂತೇಃ ಅರ್ಘ್ಯರಚನಾ, ಯಥಾ
ಸ್ವಕೀಯೈ ಅಂಭೋಭಿಃ ಸಲಿಲನಿಧಿಸೌಹಿತ್ಯಕರಣಂ ತಥಾ ದೇವೀಪ್ರಸಾದೇನ
ಲಬ್ಧವಾಗ್ಭಿಃ ಶಂಕರಭಗವತ್ಪಾದಾಚಾರ್ಯೇಣ ಮಹಾಸ್ತೋತ್ರಂ ಕೃತ್ವಾ ಸ್ತುತಾಯೈ
ಮಹಾದೇವ್ಯೈ ನಮಃ . (100)
130. ತಥಾ ಗುರುಪ್ರಸಾದೇನ ಲಬ್ಧವಾಗ್ಭಿಃ ಸ್ತುತ್ವಾ ಇಯಂ ನಾಮಾವಲಿಃ
ಮಹಾದೇವೀಚರಣಯುಗಳೇ ಅನನ್ಯಭಕ್ತ್ಯಾ ಸಮರ್ಪಯಾಮಿ .

ಓಂ ತತ್ ಸತ್ .

ಶುಭಮಸ್ತು .
ಓಂ ಶ್ರೀ ಮಹಾದೇವ್ಯೈ ನಮಃ .
ಸರ್ವಂ ಖಲ್ವಿದಮೇವಾಹಂ ನಾನ್ಯದಸ್ತಿ ಸನಾತನಂ ಇತಿ ದೇವೀವಚನಂ .

ಅಜ್ಞಾನಾತ್ ವಿಸ್ಮೃತೇರ್ಭ್ರಾಂತ್ಯಾ ಯನ್ನ್ಯೂನಮಧಿಕಂ ಕೃತಂ ತತ್ಸರ್ವಂ ಕ್ಷಮ್ಯತಾಂ
ದೇವಿ ಪ್ರಸೀದ ಪರಮೇಶ್ವರಿ .

ಶ್ರೀ ಹೇಮಾಂಬಿಕಾಯೈ ನಮಃ .
ದೇವೀಕೃಪಯಾ ನಾಮಸಮಾಹರಣಂ -ಮಠತ್ತಿಲ್ ನರೇಂದ್ರನ್
ಕೃತಜ್ಞತಾ - ಶ್ರೀಮೋಹನ್ ಚೇಟ್ಟೂರ್

